IL-QORTI TAL-APPELL KRIMINALI

Onor. Imhallef Dr. Aaron M. Bugeja M.A. (Law), LL.D. (melit)

llum it-22 ta’ April 2021

Appell numru 252/2019

[I-Pulizija
VS.
Eros PAVIA

[I-Qorti:

1. Dan huwa digriet in segwitu ghat-talba tal-appellant PAVIA
maghmula fis-seduta ta’ nhar id-9 ta’ Jannar 2020 sabiex dil-Qorti
tigi konvertita fQorti dwar id-Droga ai termini tal-Artikolu 8 tal-Att
dwar id-Dipendenza fuq id-Droga (Trattament mhux Prigunerija),
Kapitolu 537 tal-Ligijiet ta’ Malta.

2. Rat li permezz ta’ sentenza deciza nhar it-18 ta’ Settembru 2019, I-
appellant kien gie misjub hati mill-Qorti tal-Magistrati (Malta) talli
fdawn il-Gzejjer, fil-lejl ta’ bejn il-31 ta’ Dicembru 2015 u -1 ta’
Jannar 2016, ittraffika, biegh, qassam jew offra li jitraffika, ibiegh jew

igassam medi¢ina psikotropika u ristretta (ecstasy) minghajr
awtorizzazzjoni specjali bil-miktub mis-Supretendent tas-Sahha
Pubblika, bi ksur tad-dispozizzjonijiet tal-Ordinanza dwar il-
Professjoni Medika u |-Professjonijiet li ghandhom xjagsmu
maghha, Kapitolu 31 tal-Ligijiet ta’ Malta u r-Regolamenti dwar il-
Kontroll tal-Medic¢ini, Avviz Legali 22 tal-1985 kif emendati u
kkundannatu ghall-perjodu ta’ sitt xhur prigunerija u ghall-hlas ta’
multa ta’ hames mitt Ewro (€500) li b’applikazzjoni tal-Artikolu 14(2)

tal-Kapitolu 9 tal-Ligijiet ta’ Malta ordnat li tithallas mensilment.

. Rat li Eros Pavia appella minn din is-sentenza permezz ta’ rikors
datat 3 ta’ Ottubru 2019 fejn talab lill-Qorti tal-Appell sabiex
joghogbha tirrevoka s-sentenza appellata u tiddikjara lill-appellant
mhux hati tal-imputazzjoni dedotta kontra tieghu jew i
alternattivament, fl-eventwalita’ li I-ewwel talba ma tigix milqughha,
tawtorizza lill-appellant iressaq il-provi a tenur tal-Artikolu 8 tal-
Kapitolu 537 tal-Ligijiet ta’ Malta u sussegwentement sabiex tassumi
I-funzjoni tal-Qorti tad-Droga kif stipulat fl-Artikolu 8(1) tal-isemmi
Kapitolu.

. Rat li fis-seduta tad-9 ta’ Jannar 2020, id-Difiza ghan-nom tal-
appellant irtirat I-aggravju taghha ‘B’ u talbet lill-Qorti tikkonsidra t-
tieni talba taghha bhala talba indipendenti.

. Rat li fis-seduta ta’ nhar it-12 ta’ Marzu 2020, il-Qorti taghat tliet
gimghat zmien lid-Difiza tindika x-xhieda taghha biex tipprova d-
dipendenza tal-appellant fuq id-droga. II-Qorti ordnat i jinstemghu x-
xhieda ai fini tal-Artikolu 8 tal-Kapitolu 537 tal-Ligijiet ta’ Malta.

10.

Rat li fis-seduta tal-15 ta’ Settembru 2020, id-Difiza ntavolat rikors
fejn talbet li in linja mat-talba taghha maghmula ai termini tal-Artikolu
8(3) tal-Kapitolu 537 tal-Ligijiet ta’ Malta: i) jinhatar espert psikjatriku
forensiku sabiex jirrelata dwar id-dipendenza fuq id-droga tal-
appellant fiz-zmien it-twettiq tar-reat u sabiex jirrelata dwar kif I-
appellant kien gieghed jirnexxilu jeghleb il-vizzju tad-droga kif ukoll

i) I-appellant jitpogga taht ordni ta’ provvizorju ta’ supervizjoni.

Rat li permezz ta’ risposta datata 17 ta’ Settembru, I-Avukat Generali
wiegeb Ii ma kellux oggezzjoni ghat-talba maghmula mill-appellant

permezz tas-surreferit rikors.

Rat li fis-seduta ta’ nhar id-29 ta’ Ottubru 2020, id-Difiza talbet li
jitressqu xhieda dwar I-allegat dipendenza fuq id-droga tal-appellant,
l-appellant innifsu, familjari u hbieb tieghu li jafu bl-allegata problema
tal-appellant. II-Qorti laqghet din it-talba u ddifferiet |-appell ghal dan
l-iskop.

Rat li fis-seduta ta’ nhar id-9 ta’ Frar 2021, xehedu Gino Cauchi li

stgarr li huwa missier l-appellant u I-appellant Eros Pavia innifsu.

Semghet it-trattazzjoni tal-partijiet fuqg il-mertu tar-rikors tal-
appellant fejn talab lil din il-Qorti tassumi I-funzjoni ta’ Qorti dwar id-

Droga ai termini tal-Artikolu 8 tal-Kapitolu 537 tal-Ligijiet ta’ Malta.

Ikkunsidrat

11.

L-Artikolu 8 tal-Kapitolu 537 jippreskrivi s-segwenti:

(1) Meta |-persuna akkuzata hija mixlija b’reat kontra I-ligijiet dwar id-
droga fir-rigward tal-kwantita’ ta’ droga projbita li, irrispettivament mit-
tip ta’ droga jew mill-purita ma tagbizx il-kwantita’ ta’ droga elenkata
fil-Linji Gwida li jinsabu fir-Raba’ Skeda tal-Ordinanza dwar il-Medicini
Perikoluzi jew fir-Raba’ Skeda tal-Ordinanza dwar il-Professjoni
Medika u |-Professjonijiet li ghandhom x’jagsmu maghha bhala
kwantita’ ta’ droga li tindika lill-persuna akkuzata mghandhiex tigi
riferita ghal pro¢eduri quddiem il-Qorti Kriminali, jew hi akkuzata bit-
twettiq ta’ xi reat li ghalih hemm piena ta’ multa ta’ mhux aktar minn
seba’ snin prigunerija, u I-kundizzjonijiet imsemmija fis-subartikolu (2)
huma sodisfatti, il-Qorti tista’, wara |i tisma’ s-sottomissjonijiet
maghmula fisem il-persuna akkuzata u fisem il-prosekuzzjoni u wara
li tisma’ kull xhud li I-Qorti tqis bhala necessarju li jinstema’, tohrog
digriet li permezz tieghu I-Qorti tassumi |-funzjoni ta’ Qorti dwar id-
Droga.

(2) Ill-kundizzjonijiet li ghandhom jigu sodisfatti ghall-finijiet tas-
subartikolu (1) huma dawn li gejjin:

a) Lir-reat kontra I-ligijiet dwar id-droga jew kontra kull ligi ohra li bih
il-persuna akkuzata hij mixlija hu sostanzjalment attribwibbli ghad-
dipendenza ppruvata fuq id-droga tal-akkuzat;

b) Ir-reat kontra xi ligi ohra li mhiex il-ligijiet dwar id-droga li bih il-
persuna akkuzata hija mixlija ma jikkonsistix freat volontarju kontra I-
persuna jew fatt kriminali mwettaq waqt li I-persuna akkuzata kienet
fil-pussess ta’ armi regolari jew bl-uzu ta’ nar jew splussiv;

c) Li hemm ragunijiet oggettivi li jindikaw li |-persuna akkuzata
x'aktarx tigi riabilitata mid-dipendenza fuq id-droga jew li ghamlet
progress jew sforz sostanzjali sabiex tehles mid-dipendenza mid-
droga.

12. Issa, fdan il-kaz mhemmx dubju li r-reat allegatament
kommess mill-appellant PAVIA huwa reat kontra I-ligijiet dwar id-
droga hekk kif gie misjub fpussess tad-droga ecstasy bi ksur tad-
dispozizzjonijiet tal-Ordinanza dwar il-Professjoni Medika u I-
Professjonijiet li Ghandhom X'Jagsmu Maghha, Kapitolu 31 tal-
Ligijiet ta’ Malta. L-Artikolu 8(1) tal-Kapitolu 537 tal-Ligijiet ta’ Malta
jirrikjedi pero’ li I-kwantita’ tad-droga in kwistjoni ma tkunx tissupera
|-kwantita’ ta’ Droga elenkata fir-Raba’ Skeda tal-Kapitolu 31 tal-
Ligijiet ta’ Malta liema skeda fil-kaz tad-droga ecstasy tippreskrivi

limitu ta’ tlett mitt pillola.

Page 4 of 10



13. F’dan ir-rigward, fpagna 12 tax-xhieda tal-Ufficjal Prosekutur,
I-Ispettur Herman Mula, jirrizulta li d-droga li dehret tghaddi
minghand |-appellant PAVIA ghall-idejn il-habib tieghu Arlen Bellotti

kienet fi kwantita’ ta’ pillola wahda biss.

14. Dan jikkonfermah ukoll Arlen Bellotti li fpagna 20 tax-xhieda
tieghu jirrakkonta kif kien PAVIA li mar jixtri I-pilloli u ghadda wahda
lilu u zZamm wahda l-appellant ghalih innifsu. Ghalhekk, il-kwantita’
ta’ droga mertu ta’ dawn il-pro¢eduri kienet fi kwantita’ li taga’ fil-
parametri ¢irkoskritti fir-Raba’ Skeda tal-Kapitolu 31 tal-Ligijiet ta’
Malta u tissodisfa wkoll ir-rekwiziti tal-Artikolu 8(1) tal-Kapitolu 537

f'dan is-sens.

15. Stabbilt li r-reat in kwistjoni huwa reat dwar id-droga fi
kwantitajiet li ma jissuperawx il-limitu preskritt fir-Raba’ Skeda tal-
Kapitolu 31 tal-Ligijiet ta’ Malta, jehtieg li issa jigu mistharrga I-kriter;ji
indikati fis-sub-inciz tnejn tal-Artikolu 8 tal-Kapitolu 537. Huwa
pacifiku li l-applikabbilita’ tal-Artikolu 8(1) tal-Kapitolu 537 hija
suggetta necessarjament ghall-kriterji msemmijin fit-tieni subinciz

tieghu liema kriterji I-Legislatur ried li jigu sodisfatti kumulativament

mill-akkuzat sabiex jirnexxi fit-talba tieghu. Isegwi li |-akkuzat irid
iressaq dawk il-provi kollha li permezz taghhom ikunu jirrizultaw il-
kriterji_kollha hekk elenkati fl-Artikolu 8(2) tal-Kapitolu 537 tal-
Ligijiet ta’ Malta.

16. Ghal dak li jirrigwarda I-kriterju a) tas-subin¢iz numru tnejn, il-
Legislatur kien specifiku li jirrikjedi rabta bejn il-kommissjoni tar-reat
li l-akkuzat ikun mixli bih u d-dipendenza ppruvata tieghu.

Ghaldagstant |-oneru tal-prova hawnhekk huwa doppju fug I-

appellant: jehtieg li jipprova (i) dipendenza (serja) fuq id-droga u
mhux semplicement li kien jabbuza mid-droga darba kultant, I-hekk
imsejjah casual user u (ii) li I-kommissjoni tar-reat akkuzat bih kienet
attribwibbli ghal din id-dipendenza fuq id-droga. Huwa minnu wkoll li
sabiex jigi ppruvat dan il-kriterju, jehtied li I-appellant jipprova li fiz-
zmien tat-twettiq ta’ dan I-allegat reat, hu ma kienx mifdi minn tali
vizzju ghaliex allura f'dak il-kaz |-element tar-rabta ma jkunx hekk

jirrizulta.

17. lIli fdan il-kaz I-appellant PAVIA ried jipprova li fiz-zmien tal-
twettiq tar-reat li gie mixli bih fdawn il-proceduri, huwa kien hekk
afflitt mill-problema tad-droga b’'mod tali li wettag dan ir-reat bhala
konsegwenza ta’ din id-dipendenza tieghu fuq id-droga. Missier I-
appellant, Gino Cauchi, xehed kif huwa ma kienx induna li ibnu kellu
dipendenza mid-droga izda malli waslet ir-riferta tal-kawza kriminali
kontrih, PAVIA kien tkellem mieghu u gallu li kien ilu ghaddej mill-
problema tad-droga u li d-dipendenza tieghu kienet tali li jekk ma
jiehux pillola ecstasy meta johrod ma’ shabu ma kienx jiehu pjacir.
Gino Cauchi jixhed ukoll li I-appellant PAVIA kien gallu li kien gabad
il-vizzju tad-droga minhabba kumpanija hazina li kien jaghmilha

maghha.

18. PAVIA xehed li fiz-zmien tar-reat kellu madwar tmintax -il sena
u kien ipejjep tal-ingas tlett sigaretti tal-cannabis grass kuljum filwaqt
li kien ifittex |-ecstasy kull darba li kien johrog. F’'pagna 104 tax-
xhieda tieghu PAVIA jghid hekk : -

Le generalment dejjem wara nofsinhar meta kont nohrog once li kont
nohrog kont infittixha dejjem ghax ghalija dak iz-zmien il-mentalita’ li kull
darba li kont nohrog, clubs whatever, sfortunatament kont infittex id-
droga.t

1 Enfasi ta’ din il-Qorti.

19. L-appellant jikkonferma I|-verzjoni li ta missieru Gino Cauchi
meta jghid li I-vizzju tad-droga gabdu minhabba I-kumpanija li kien
jaghmilha maghha. Minn kliem PAVIA dan il-vizzju tieghu kien
talment dahal fil-fond li kien jahdem diversi xoghlijiet sabiex ikollu I-
flus fil-but biex imantni dan il-vizzju tieghu. F’'pagna 107 tax-xhieda
tieghu jghid hekk : -

Jien kont nahdem zewg xoghlijiet dak iz-zmien, jigifieri flus kien ikolli, pero’

ovjament ma tantx kienu jdumu fil-but. Jigifieri dik il-problema, ghax
ovjament kelli I-vizzju tad-droga.

20. Ghalhekk, mix-xhieda tal-appellant u ta’ missieru tohrog
stampa ta’ guvni ta’ tmintax-il sena li ghazel li jabbuza mid-droga
minhabba |-influwenza (hazina) tal-hbieb tieghu ta’ dak iz-zmien.
Dak li jsahhah ix-xhieda tal-appellant hija wkoll il-kwantita’ ta’ droga
misjuba hekk kif I-Ispettur Mula xehed kif din kienet tammonta ghall-
pillola wahda ecstasy, kwantita’ kwindi li hija kompatibbli mat-tezi tal-
appellant li huwa kien jikkonsma I-ecstasy meta jmur clubbing mal-
hbieb tieghu.

21. L-appellant jixned kif huwa gheleb dan il-vizzju tad-droga
grazzi ghall-ghinuna tal-genituri tieghu u ma kellux bzonn fifittex [-
ghinuna ta’ programmi ta’ riabilitazzjoni mid-droga jew ghinuna
medika u psikjatrika. Fl-opinjoni ta’ din il-Qorti dan pero’ ma jfissirx li
d-dipendenza tal-appellant ma kinitx akuta hekk kif fi kliemu stess il-
konsum ta’ droga kienet abitudni kwotidjana oltre ghall-konsum tal-

ecstasy meta kien johrog fil-clubs, prezumibilment fil-weekends.

22. Ghalhekk, din il-Qorti thoss li r-rikorrent ipprova sal-grad rikjest
ghalih mill-Ligi li r-reat kontra I-ligijiet dwar id-droga f'dan il-kaz kien

sostanzjalment attribwibbli ghad-dipendenza tieghu mid-droga skont
il-kriterju a) tas-subinciz 2 tal-Artikolu 8 tal-Kapitolu 537 tal-Ligijiet ta’
Malta.

23. Ghal dak li jirrigwarda I-kriterju b) tas-subinciz 2 tal-Artikolu 8
tal-Kapitolu 537 tal-Ligijiet ta’ Malta, din il-Qorti tara i, kif diga nghad
gabel, ir-reat li gie mixli bih PAVIA jaga’ tanht il-kappa ta’ reati kontra
ligijiet dwar id-droga, u ghalhekk dan il-kriterju jsib applikazzjoni

fdan il-kaz.

24. In kwantu ghall-kriterju ¢), din il-Qorti tqis li llum il-gurnata I-
appellant irrijabilita ruhu jew ghamel progress u sforz sostanzjali
sabiex jehles mid-dipendenza mid-droga u mghadux hekk afflitt mill-
problema tad-droga. L-appellant jixhed kif anki qata’ certi hbieb u li
sabiex jevita |-inkwiet, sar iqatta’ hafna hin jilghab bil-playstation

minflok johrog. In oltre ghandu wkoll xoghol stabbli.

25. F'pagna 105 tax-xhieda tieghu, I-appellant xehed kif huwa kien
applika ghal diversi xoghlijiet izda mhux kollha kienu jaccettawh
minhabba I-kundanna li kellu ta’ sitt xhur habs. Ikompli jixhed kif kien

irnexxilu jsib xoghol u li kien ghadu kif beda jahdem fir-real estate.

26. Din il-Qorti fliet sewwa |-imgieba tar-rikorrent u ta’ missieru fuq
il-pedana tax-xiehda u gharblithom bil-kriterja moghtija lilha fit-
termini tal-artikolu 637 tal-Kidi¢i Kriminali. Din il-Qorti gieset li |-
verzjoni moghtija minn dawn iz-zewgt xhieda deheret li kienet
sinciera u ta’ min jorbot fugha. Din il-Qorti temmen li r-rikorrent kien
verament qieghed jaghmel I-almu tieghu biex iqum fuq saqajh
ghaliex ma gatghax galbu mal-ewwel bieb li nghalaq fwic¢¢u izda

baga’ jfittex li jsib impjieg u filfatt imbaghad gie acc¢ettat u impjegat

ma’ Remax Agency. F'pagna 105 tax-xhieda tieghu, l-appellant
jixhed dwar il-kambjament li ghamel f'hajtu : -

Wake up call kbira ovvjament ghax heq ma kontx ged nghix hajja sew,
indunajt dak iz-zmien kont nahdem taht stat ta’ immaturita’. Ifhimni,
ovvjament illum il-gurnata narani bhala bniedem inbdilt ghax il-hbieb kollha
li kelli jigifieri, il-kumpanija gtajtha kollha ghax indunaijt li ovvjament fl-ahhar
mill-ahhar once li, heq jiena kelli naffac¢ja I-konsegwenzi. Le ifhimni dawk
iz-zminijiet narahom bhala passat, tghallimt mill-passat jigifieri mhux ser
nghid li ma tghallimtx, imn’Alla sa ¢ertu punt ghax kieku forsi bgajt ghaddej.
Pero’ le, illum il-gurnata jigifieri naraha bhalha wake up call kbira.

27. L-istess jixhed Gino Cauchi fejn fpagna 99 tax-xhieda tieghu
jghid: -
It-tifel inbidel, ta’ karattru gdid u kuntent hafna bih jien.

28. Din il-Qorti osservat ukoll li I-fedina penali tal-appellant li tinsab

a folio 3 tal-atti processwali hija netta.

29. Ghalhekk dil-Qorti tqis li jirrizulta wkoll ippruvat il-kriterju ¢) tas-
subinciz tnejn tal-Artikolu 8 tal-Kapitolu 537 tal-Ligijiet ta’ Malta in
kwantu gie ppruvat a sodisfazzjon ta’ din il-Qorti li PAVIA ie riabilitat
mid-dipendenza fuq id-droga jew ghamel progress u sforz

sostanzjali sabiex jehles mid-dipendenza mid-droga.

Ghaldagstant, ghar-ragunijiet imsemmija aktar ‘| fuq, din il-Qorti
gieghda tilga’ t-talba tal-appellant PAVIA biex tassumi I|-funzjoni ta’
Qorti dwar id-Droga u gieghda ghalhekk tikkonverti ruhha f'Qorti dwar
id-Droga.

Ghalhekk tirreferi lill-appellant quddiem il-Bord ta’ Riabilitazzjoni ta’
Persuni li Ngabdu bid-Droga ai termini tal-Artikolu 8(3) tal-istess
Kapitolu 537 tal-Ligijiet ta’ Malta.

Tordna komunika ta’ dan id-digriet lill-Bord ta’ Riabilitazzjoni ta’

Persuni li Ingabdu bid-Droga.

Aaron M. Bugeja
Imhallef

